
Carta Cha Xihna Ri Sacuhun
Ra Apostol Pablo Chi Nayivi

Nuu Tesal6nica Cha Yihi
Cuenda Nyoo

Nu tyaa ra Pablo ta ra tahan ra noo tutu chi fiu
yihi cuenda Nyoo
1Yuhu ra Pablo chihin ra Silvano ta ra Timoteo,
tyad ndi tutu ihya chi ndo cha cuvi ndo fiu yihi
cuenda Nyoo fiuu TesalOnica chifia. Vatyi iin ri
cuvi ndo chihin Nyoo Sutu yo ta chihin Sutu Mafii
yo Jesucristo. Ta Nyoo Sutu yo ta Sutu Mafii yo
Jesucristo na nasoco ra chi ndo. Ta na cuhva ra
cha coo cha taxi ri afiima ndo.

Vaha xaan chind ifii fiu Tesalonica cuan chi Nyoo

2 Tyicuan ri nacuhva ndi tyahvi nyoo chi Nyoo
cha cuenda tandihi ndo. Ta nyita ri chican tahvi
ndi cha cuenda ndo. 3 Tyicuan ri yihi ifii ndi tuhun
ndo nuu Nyoo Sutu yo ta nicohon ifii ndi vatyi nii
ifii ndo chind ifii ndo chi Nyoo ta sacuvi ndo tyifio
nuura. Ta fiihi saha tyifio ndo cha cuenda cha cuiii
ndo chira. Ta chihin cha nii ifiindo yihi ifiindo cha
cuafiihi ndo cha cuenda ra Jesucristo. 4 Vatyi chité
ndi tyl Nyoo nacachi vaha ra chi nyoho yafi. Ta
cufii xaanra chindo. > Vatyi quivi cahan ndi tuhun
Nyoo yoso caa sacacura afiima yo chihin ndo, fiima
chihin tuhun yuhuri cahan ndi, soco tyinyee xaan
Tatyi Ii chi ndi, ta cuaha xaan sacuvi ra chihin

tunyee ifii ra. Ta cahan ndi chihin cha chit6 vaha
ndi tyi tuhun ndicha Nyoo cuvi. Ta nyehe vaha
ndo yoso caa chiyo ndi quivi chinyaa ndi chihin
ndo. Tyicuan caa chiyo ndi cha cuenda cha vaha
chi maa ndo.

6 Ta quichaha iy6 ndo cuhva iyd ndj, ta cuhva
iy6 Sutu Mafii yo. Vatyi natiin cuenda ndo tuhun
Nyoo, vasi cuaha tindoho nyehe ndo cha cuenda
cuan. Soco sit xaan cufii ndo vatyi maa Tatyi Ii
chaha tusii ifii cuan chi ndo. 7 Ta cha tyicuan
caa, tyinyeé xaan ndo chi tandihi fiu yihi cuenda
Nyoo nicahnu ityi Macedonia chifia ta nicahnu ityi
Acaya ihya fandihi, vatyi nyehé fiu cuhva iy6 ndo
chihin Nyoo. 8 Nima ityi Macedonia ta Acaya ri,
soco tandihi ri ityl nu chifii fiu tuhun ndo chité fiu
tuhun Sutu Mafii yo ta chitd fiu vatyi chin6 xaan
ifii ndo chi Nyoo. Ta yucuan chaha nyacua fia nifii
ca cha cahan ndi tuhun Nyoo chihin fiu. 9 Vatyi
suri maa fiu nacatyi fiu chi ndi yoso caa cha vaha
xaan tiin cuenda ndo chi ndi quivi cuan. Nacatyi
Nu yoso caa sandihi ndo tuhun cha sacahnu ndo
xitohyo ta quichaha sacuvi ndo tyifio nuu Nyoo
nyitd, Nyoo cha ndicha. 10 Ta nacatyi tucu fiu
yoso caa nyatu ndo naquichi tucu ra Jesus Sehe
Nyoo inga chaha ityi andivi. Ican ra cuvi ra cha
sanandoto Nyoo chii. Ta maa ra cuvi ra ra sacacu
chiyo tacuhva cha ma tachi tufii Nyoo chi yo quivi
sacutufii ra chi fidyivi.

2

Tyifio saha ra Pablo fiuu Tesalonica

1 Nyoho yaifii, chité ndo vatyi fiima cha caha ri
chahan ndi chicahan ndi tuhun Nyoo fiuu ndo.
2 Vatyi chit6 ndo yoso caa nyehe ndi tindoho saha
fdyivi fiuu Filipo cha ni cumafii ca chaa ndi fiuu
ndo. Ta vasinyehe xaan ndi tindoho fiuu cuan soco
quivi chaa ndi fiuu ndo cahan tucu ndi tuhun Nyoo
chihin ndo chihin cha fia yuhvi ndi. Ta vasi xaan
xaan nanduvi fidyivi fiuu ndo, soco tyinyee xaan
Nyoo chindi ta sacoto ndi chi ndo yoso caa sacacu
ra afiima yo. 3 Vatyi tuhun cha chaha ndi chi ndo
maa maa ri cha ndicha cuvi. Ta fiahri cha quifii
caa chicd xifii ndi. Ta ni fiima cha cufii ndi sandavi
flaha ndi chi ndo. 4 Nahri cha fia vaha cahan ndi,
vatyi Nyoo nyehé ra chi ndi, ta maa ra tyatyifio ra
chi ndi vatyi sacoto ndi chi ndo yoso caa sacacura
aflima yo. Ta yucuan cuvi cha cahan ndi tari cuhva
tyatyifio ra chi ndi. Vatyi fia cufii ndi cuvaha ndi
nuu fidyivi, soco nuu Nyoo cufii ndi cuvaha ndj,
vatyi maa ra nyehé ra fida cha caa afiima yo. > Ta
nyoho chit6é ndo vatyi ni noo chaha fia cahan ndi
chihin tuhun tyaqui cha cufii ndi sandavi fiaha ndi
chi ndo. Ta ni fiima cha cufiji ndi saha ganaa ndi
xuhun ta cahan ndi tuhun ihya chihin ndo. Nyoo
cuvi ra cha ndaa tyi ndicha cha cahin ihya. ¢ Ta
ni noo chaha fia nanducu ndi cuhva cha sacahnu
Ndyivi chi ndi, ni nyoho, ni inga fiu. Ndicha, iyd
ityi chi ndi cha cunyaca fiaha ndi chi ndo tyi maa
ra Cristo tachi ra chi ndi, soco fia cufii ndi coso
ndi siqui ndo cha tyicuan caa. 7 Soco cufii ndi
tyinyee ndi chi ndo. Tari noo sihi sacuahnu fia
chi sehe fia, sahd cuenda fia chi cue, tyicuan caa
cufif ndi tyinyee ndi chi ndo. & Cufii xaan ndi
chi nyoho, ta cahvi ifii ndi vatyi fiima tuhun Nyoo

ri cuhva ndi chi ndo, soco nyacua nya fayivi ndi
fiandihi, cha cuenda cha cufii ndi chi ndo. 9 Nyoho
yafii, nicohon ifii ndo yoso caa saha tyifio ndi quivi
chinyicu ndi chihin ndo. Saha tyifio ndi fiicahfiu ta
cha cuaa vatyifia cufiindi coso ndi siquininoondo
cha niri ca cha cahan ndi tuhun Nyoo chihin ndo.

10 Ta nyoho cuvi ndo cha ndaa, ta Nyoo fiandihi,
vatyl maa ri cha vaha ta cha ndaa chinyacuvi
ndi quivi chinyaa ndi chihin ndo cha cuvi ndo fiu

chino ini chi ra Cristo. Maa maa ri cuhva cuifii
Nyoo chinyacuvi ndi, ta fia chaha ndi cuhva vatyi

cahan fia vaha ndo siqui ndi. 11 Ta chit6 tucu

ndo yoso caa sandunii ndi ifii noo noo ndo chihin
tuhun chaha ndi chi ndo. Sandunyee ndi ifii ndo
tari noo ra chihin sehe ra. 12 Ta catyi ndi chi ndo

nacachi coo ndo tari tahan chi coo fiu yihi cuenda
Nyoo. Vatyi maa ra nacana chi ndo vatyi coo ndo

nu nyaca faha ra, ta nyehe ndo cha tyaqui gloria
ra.
13Yucuan chaha tyicuan ri nacuhva ndi tyahvi

nyoo chi Nyoo, vatyi quivi chifii ndo tuhun ra cha
cahan ndi chihin ndo, natiin cuenda ndo vatyi
nacotg ndo tyi tuhun Nyoo cuvi ta fiima tuhun
fdyivi ri. Ta ndicha cha tuhun Nyoo cuvi, vatyi
sacuvi chi vatyi chino ifii ndo chi Nyoo ta nasama
ndo cuhva iyé ndo. 14 Yaha cuan ta nyehe tucu
maa ndo tindoho saha fidyivi fiuu ndo, tari nyehe

tucu fiu yihi cuenda ra Cristo Jesus nicahnu ityi
Judea. Tyicuan caa sanyehe tucu fu Israel ityi
Judea cuan tindoho chi fidyivi tahan yo cuenda ra
Cristo cuan. 15 Ta ican fiu Israel cuan cachahfii
chi Sutu Mafii yo Jesus tari cachahfii tucu fiu chi
ra profeta, ra cachaha cuenda tuhun cahan Nyoo



1 Tesalonicenses 2:16 \ 1 Tesalonicenses 3:2

ta ityi chata ca. Nu Israel cuan tava fiehe fiu chi
ndi. Nima cuhva cufii Nyoo iy6 fiu. Ta tasi cufii fiu
nyehe fiu chi tandihi Aidyivi. 16 Tatu cufii ndi cahan
ndi tuhun Nyoo chihin fiu cha fiima fiu Israel cuvi
tacuhva cacu nu, fia chaha fiu Israel cuan cahan
ndi. Ta cha cuenda cha chasi fiu nu cahan ndi,
cucuaha ca cuatyi fiu. Ta vityin nu ndihi tuhun
cutachi tufii xaan Nyoo chi fiu.

Nu catyi ra Pablo vatyi cufii ra cunyehe ra nu
nyict fiu Tesalonica inga chaha
17Yafii, cha yaha cha quita ndi fiuu ndo vasi fia
naha nyehe ndi chi ndo soco fioh6 xaan ifii ndi chi
ndo. Ta chihin cha nii ifii ndi cufii ndi cunyehe
ndi nu nyicu ndo inga chaha. 18 Ta nducu ndi
cuhva cuhun ndi soco fia cuvi. Ta yuhu ra Pablo
Nandihi, cuaha xaan chaha nduqui cuhva cuhun
ndi, soco tahan ri chaha cha cufii ndi cuhun ndi
ta fia chaha ra fia vaha. 19 Soco ¢y04 chi ita ifii ndi?
Ta ¢y00 chi cuenda cusii cufii ndi, ta vaha cufii ndi?
¢Atu fiima cha cuenda maa ndo cusii Xaan cuifii ndi
nuu Sutu Mafii yo Jesucristo quivi quichi ra inga
chaha? 20 Vatyi cha cuenda cha vaha cuahan ndo
chihin Nyoo ta nyehé yo tyi fia caha ri saha tyifio
ndi. Ta si xaan cufii ndi cha cuenda cuan.

3

1Ta yucuan chaha fia cunyee que cha ma cote
yoso caa cuahan ndo chihin Nyoo. Ta natyai ifii tyi
ndoi fiuu Atenas. 2 Ta tachi chi yafii yo ra Timoteo
na cuhun ra cunyehe ra chi ndo. Maa ra sacuvi
ra tyifio nuu Nyoo vatyi in ri chihin ndi cahéan
ra tuhun yoso caa cacu afiima yo saha ra Cristo.
Tachi ndi chi ra nu nyici ndo na sandunii ca ra

ifii ndo ta sandunyee ca ra ifii ndo tacuhva vatyi
chiné ca ifii ndo chi Nyoo. 3 Tyicuan caa ta ni

noo ndo ta ma ndu uvi ifii ndo cha cuenda cha
nyehé ndo tindoho. Vatyi nyoho chit6 ndo vatyi

nyad yo cha nyehe yo tindoho tyehe caa. 4 Vatyi ta
ninyaa ca ndi chihin ndo, catyi ndi chi ndo vatyi
cha cufii quichi quivi cha nyehé yo tindoho. Ta
chité vaha maa ndo tyi tyicuan caa cuvi. > Yucuan
chaha fia cunyee que cha cufii cote tuhun ndo. Ta
tachi tyifio chihin ra Timoteo na nyehe ra yoso caa
cuhva cuahan ching ifii ndo chi Nyoo. Vatyi yuhvi

coto sandavi fiaha cuihna chindo ta nandihvi tucu
ndo nu quifii caa 1nga chaha. Vatyi tu tylcuan caa,

cucunaa tandihi tyifio saha ndi nu nyicu ndo.

6Soco vityin cha nachaa ra Timoteo cha chahan
ra nu nyicu ndo fiuu TesalOnica chifia. Ta nacatyi
ra chi ndi vatyi nit ifii ndo chiné ifii ndo chi Nyoo.
Ta cufif xaan ndo chi tahan ndo. Ta catyi ra tyi
tyicuan ri nicohon ifii ndo chi ndi ta cufii xaan
ndo nyehe ndo chi ndji, tari nyuhu, cuiii tucu maa
ndi nyehe ndi chi ndo. 7 Yucuan chaha, yafii, vasi
cuaha cha cuvi chi ndi ta nyehé ndi tindoho, soco
vaha xaan cufii ndi cha chitdé ndi vatyi nyoho vaha
chind ifii ndo chi Nyoo ta fia safid ndo chira. 8 Tari
quivi cha nduchaa fayivi ndi, cufii maa ndi cuhva
chanacoto ndi vatyi nyoho fithi cuahan ndo chihin
Nyoo. 9 Nyacua fia fiihi ndi cuhva nacuhva ndi
tyahvi nyoo chi Nyoo cha cuenda ndo. Vatyi sii
xXaan cufil ndi nuu Nyoo cha cuenda vatyi vaha

cuahan ndo chihin ra. 10 Chican tahvi xaan ndi
chi Nyoo fiicahfiu ta cha cuaa, vatyi cuiii ndi cuhun

ndi cunyehe maa ndi chi ndo. Tyicuan ta cuvi
sandunanii ndi cha chiné ifii ndo.



1 Tesalonicenses 3:11 vii 1 Tesalonicenses 4:7

11 Ta vityin nyatu ndi na tyinyee maa Nyoo Sutu
yo ta Sutu Maiii yo Jesucristo tacuhva cuvi cuhun
ndi nu nyicu ndo. 12 Ta na tyinyee ca Sutu Mafii
yo Jesucristo chi ndo tacuhva cufii ca ndo chi noo
noo tahan ndo ta chi tandihi fidyivi tari cufii nyuhu
chi nyoho. 13 Tacuhva vatyi cunii ca ifii ndo ta
cunduvii ndihi afiima ndo. Ta ma coo ca cuatyindo
nuu Nyoo Sutu yo quivi quichi tucu Sutu Maiii yo

Jesucristo chihin tandihi ca fiu yihi cuenda ra.

4

Cuhva cha tahdn ifii Nyoo cha coo yo
1Vityin yafii, chaci ndahvi ndi nuundo ta chaha
ndi tuhun chi ndo chihin ndusu yuhu Sutu Mafi
yo Jesucristo, na coo ca ndo tari cuhva safiaha ndi
chindo, cuhva tahanifii Nyoo. Ta safiihi cando coo
ndo tyicuan caa noo noo quivi.

2Nyoho cha chité ndo yoso caa chaha ndi cuhva
chi ndo tari chaha tucu maa Sutu Mafii yo Jesus
cuhva chi ndi. 3 Cha cuifii Nyoo, ican cuvi ihya:
Cha nacuhva ndihi ndo chi ndo chi ra tacuhva

sanduvil ndihi ra aflima ndo. Ta ni noo ndo ta ma
coo ndo chihin noo fiaha sihi o rayii tatu fiima fasihi

o yii ndo cuvi. 4 Ta tahan tahan ndo cufii chi coto
ndo yoso caa coo ndo chihin fiasithi ndo. Cgo vii
ndo chihin fia chihin cha cufii ndo chi fia. 5 Nima
chihin cha quichi cuvi ifii ndo cha quifii caa tari
nyacuvi fidyivi cha fia fiohd nuu chi Nyoo. 6 Ta ni
noo ndo ta ma sandavi fiaha ndo chi yafii ndo ta
coo ndo chihin fiasihi ra. Vatyi Sutu Mafii yo, fiihi
xaan tachi tufii ra chi fiu sacuvi tyicuan caa, tari
cuhva catyi ndi chi ndo. 7 Vatyi Nyoo nacana ra

chi yo vatyi tacuhva sacuvi yo cuhva cufii maa
ra, ta fiima noo cuhva quifii caa. & Ta yucuan
chaha yd0 fiu cha fia cufii tyasoho tuhun ihya, fiima
tuhun fdyivi ri fia tyasoho fiu, soco tuhun Nyoo fia
tyasoho fiu. Vatyi suri maa Nyoo chaha ra Tatyi Ii
ra chi ndo. 9Soco tuhun cha cuifii yo chi tahan yo,
fia chifiuhu cha tyai nu tutu ihya tuhun cuan. Vatyi
suri maa Nyoo cha safiaha ra chi ndo vatyi cufii
yo chi tahan yo cuenda Nyoo. 10 Ta tyicuan caa
cufii ndo chi tandihi tahan yo nicahnu Macedonia
chifia. Soco chacu ndahvi nuu ndo yafii, vatyi na
cufii ca ndo chi fiu noo noo quivi. 11 Nducu ndo
cuhva coo vii ndo. Ta ma tyihi ndo chi ndo nu
fa tahan chi, soco iin ri tyifio maa ndo caca xifii
ndo. Ta saha tyifio ndo chihin ndaha ndo tari
cuhva catyi ndi chi ndo quivi cuan. 12 Tyicuan caa
sacuvindo tacuhva vatyi fidyivi fia fioho nuu Nyoo
cuasaha fiu fidyivi chi ndo. Ta fiahri cuacumani chi
ndo.

Yoso caa cucuvi quivi quichi Sutu Mafii yo Jesus
inga chaha
13Yanii, fa cufii ndi cha ma coto ndo fida cha cuvi
chi fidyivi chihi, vatyi coto nducuihya ifii ndo tari
nducuihya ifii idyivi cha ma tahan chi nyehe chi
Nyoo. 14Ta tari cha chin¢ ifii yo vatyi chihira Jesus
ta nandoto ra, tyicuan caa chiné tucu ifii yo vatyi

Nyoo cusanandoto ra chi fiu ndiyi cha ching ifii chi
ra.
15 Yucuan chaha catyi ndi chi ndo tari safiaha

Sutu Mafii yo chi ndi. Vatyi yod cha nyité yo ny-
acua nya quivi quichi ra, fiima xihna ca yo cuhun
ican saha fiu cha yaha chihi. 16 Vatyi suri maa Sutu
Mafi yo cunoo xica ra andivi, ta cucana chaa ra

vatyi maa ra cuvi ra nyaca fiaha. Ta cucana chaa
noo ra cuvi nuu chi angel. Ta cunativi trompeta

Nyoo. Tyicuan ta fidyivi cha yihi cuenda ra Cristo
ta chihi fiu, xihna ca fiu cunandoto. 17 Yaha cuan
ta yoo cha nyit6 ca yo cundaa xica yo in ri chihin
fAunu vico, nu cunafihi tahan yo chihin Sutu Mafi
yo ityi andivi. Ta yucuan ta cucunyaa yo chihin ra
tyicuan ri maa. 18 Yucuan chaha sandunii ndo ifii
tahan ndo chihin tuhun ihya.

%)

1 Soco ama o fidd quivi cucuvi tuhun ihya, fia
nifii cha cahin tuhun cuan chihin ndo yafii. 2 Vatyi
cha chit6 vaha maa ndo vatyi ma tuvi ri ifii yo
ta cuchaa quivi quichi tucu Sutu Maiii yo. Vatyi
tari cuhva quihvi noo ra suhu vehe fidyivi cha cha
cuaa, tyicuan caa cucuvi. 3 Vatyi quivi cha catyi
fdyivi vatyi vaha xaan iyo0 fiu, ta fiahri maa cha
yuhvi fiy, tyicuan ta sana ifii fiu ta quichi tindoho
cuan siqui fiu. Tari noo fiaha sihi cha cuacacu sehe,
sana ifii fia ta quihvi cha uhvi chi fia. Ta tyicuan
caa cucuvi chi Adyivi quivi quichi Sutu Mafii yo,
vatyl ma cuvi cono fiu. 4 Soco nyoho yafii, fiima
ca nu faa ifii nyicd ndo ta catyi ndo vatyi sana ifii
ndo ta cuchaa chi quivi Sutu Maiii yo, tari sana ifii
Ndyivi tatu quihvi ra suhu vehe fiu. 5 Vatyi tandihi
yo chito yo yoso caa tahan chi coo yo vatyi Nyoo
sandundichin ra afiima yo, ta fia iyé ca yo nu faa
ifii tari fiu fia fiohé nuu Nyoo. 6 Yucuan chaha ma
cuvi yo tari inga fiu cuan. Tari quivi cha quixi
fiu vatyi fia quichaha fiu cha ndichi Sutu Mafii yo.
Soco yo0 cuatu tuhva yo ta cachi coo yo. 7 Vatyi
fu quixi, quixi fiu cha cha cuaa, ta fiu chihi xaan

ndixi, chifii fiu cha cha cuaa. 8 Soco yod cha cuviyo
fu cuenda cha fiicahfiu, nacachi coo yo. Ta tari noo
sindaro sahd ra cuenda chi ra chihin noo cha tyaa
ra pechu ra, tyicuan caa saha yo cuenda chi yo
chihin cha nii ifii yo ching ifii yo chi Nyoo, ta chihin
cha cufii yo chi tandihi fidyivi. Ta tari sindaro saha
cuenda ra xifii ra chihin noo caa, tyicuan caa cufii

chi cha sahd yo cuenda chi yo chihin cha yihi ifii
yo tyi cacu yo. 9 Vatyi Nyoo fia tyaa ra cuhva chi
yo vatyi tachi tufii ra chi yo, soco nacachira chiyo
vatyi cacu yo cha cuenda Sutu Mafii yo Jesucristo.
10 Vatyi ra Jesucristo chihi ra cha cuenda yo vatyi
tacuhva coo yo in ri chihin ra. Nahri saha vasi
cha chihi yo o 1y0 ca yo, soco tandihi yo coo yo in
ri chihin ra. 1 Yucuan chaha sandunii ca ndo ifi
tahan ndo ta sandunyee ca ndo ifii fiu, tari cuhva
cuahan nyacuvi ndo vityin.

Nu chaha ra Pablo tuhun chi fiu

12Soco yaiii, chacu ndahvi ndi nuu ndo, na saha
ndo fayivi chi ra sahd tyifio nu nyicu ndo. Vatyi
nyiso ra tyifio cuenda Sutu Mafii yo ta chaha ra
tuhun chi ndo. 13 Cufii chi cha saha xaan ndo
Ndyivi chi ra chihin cha cufii ndo chi ra. Vatyi
sacuvi ra tyifio Sutu Mafii yo. Ta vaha cgo ndo
chihin tahan ndo cuenda Nyoo.

14 Ta tyatyifid ndi chi ndo yafii, vatyi cuhva ndo
tuhun chi fiu cha fia cufii saha tyifio. Ta sandunii
ndo ifii fiu cha fa nii ca ifii. Ta tyinyee ndo chi fiu
vita cufii vatyi ta chino vaha ca ifii fiu. Ta cucama
ifii ndo chihin tandihi fidyivi.

15Saha ndo cuenda coto sacuvi ndo cha fia vaha
chihin fiu nyacuvi cha fia vaha chihin ndo. Nducu

ndo cuhva sacuvi ndo cha vaha chihin tahan ndo
cuenda Nyoo ta chihin tandihi fidyivi.

16 Tyicuan ri cusii cufli ndo. 17 Ta cacan tahvi
ndo tyicuan ri maa. 18 Nacuhva ndo tyahvi nyoo
chi Nyoo cha cuenda tandihi cha cuvi. Vatyi ican
ihya cuvi cha cufii Nyoo cha sacuvi yo cha cuvi yo
fiu ching ifi chi ra Cristo Jesus.

19 Ma ndahva ndo fiuhu Tatyi Ii cha nyad afiima
ndo. 20 Ma cuacu nyaa ndo tuhun Nyoo cha cahan
noo ra cahan tuhun chaha Nyoo. 21 Tiin cuenda
ndo tandihi cha cahan ra. Ta naquehen ndo cha
vaha. 22 Cuachiyo ndo nuu tandihi cha quifii caa.

23 Ta maa Nyoo ra iy6 cha taxi ri chii, na san-
duvii ca ra afiima ndo tacuhva vatyi iin ri chi maa

ra nacuhva cuenda ndo chi ndo. Ta na cocumi ra
afiima ndo ta cha chifii tufii ndo ta cofio fiuhu ndo
tacuhva vatyi ma coo ca cuatyi ndo quivi quichi

tucu Sutu Maiii yo Jesucristo. 24 Ra cha nacachi
chi ndo, cuvi cunyee ifii yo chi ra, vatyi maa ra
cusacuvi ra tandihi maa ihya.

Nu ndihi cahan ra Pablo ta chaha ra nocumi chi

u

25Yani, cacan tahvi ndo cha cuenda ndi.

26 Ta nacuhva ndo nocumi chi tandihi yafii yo
cuenda Nyoo.

27 Tyatyifié chi ndo chihin ndusu yuhu Sutu
Maiii yo vatyi sacuaha ndo carta ihya nuu tandihi
tahan yo cuenda Nyoo.

28 Ta na nasoco Sutu Mafii yo Jesucristo chi ndo.
Ta na cuvi chi tyicuan caa.

